ԱՄՓՈՓԱԹԵՐԹ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 2-Ի N 1307-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացությունը
	Կատարված փոփոխությունները

	1
	2
	3
	4

	1. Հայաստանի Հանրապետության նախագահի աշխատակազմ
28.12.2013թ.

N Ղ-2274
	Եզրակացություն
<<ՀՀ կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին>> ՀՀ կառավարության որոշման նախագծի (այսուհետ՝ նախագիծ) վերաբերյալ
1. Առաջարկում ենք նախագծի 1-ին կետի 6-րդ ենթակետում սահմանել ՀՀ օդանավակայաններ և օդանավ շահագործողների կողմից ավիացիոն անվտանգության որակի հսկողության ծրագրեր մշակելու և հաստատման ներկայացնելու ժամկետներն ու ընթացակարգը:

2. Նախագծի 1-ին կետի 8-րդ ենթակետում նշվում է օդանավակայանների վերահսկելի գոտիների միայն մուտքի վերահսկողության ռեժիմի մասին, սակայն հաջորդ կետում սահմանվում է նաև վերահսկելի գոտիների տարածքների հսկողության մասին: Հաշվի առնելով դա, առաջարկում ենք լրացում կատարել 64.2 կետում և սահմանել նաև տարածքների վերահսկողության ռեժիմ:

3. Առաջարկում ենք նախագծից հանել 1-ին կետի 12-րդ ենթակետը, նկատի ունենալով, որ ՀՀ կառավարության 2005 թվականի հուլիսի 21-ի N 1142-Ն որոշմամբ արդեն իսկ հաստատված է Հայաստանի Հանրապետության օդանավակայաններում անցագրային և ներօբյեկտային վերահսկողության կարգը:

4. Առաջարկում ենք 1-ին կետի 16-րդ կետում փոփոխվող 82-րդ կետի ա) ենթակետում <<ուղևորի անձնագիրը>> բառերից հետո լրացնել <<կամ Հայաստանի Հանրապետության վերադարձի վկայականը>> բառերը:
	1.Ընդունվել է՝ որոշման նախագիծը լրամշակվել է:
2.Ընդունվել է՝ որոշման նախագիծը լրամշակվել է:
3. Ընդունվել է՝ որոշման նախագիծը լրամշակվել է:
4. Ընդունվել է՝ որոշման նախագիծը լրամշակվել է:

	

	2. Հայաստանի 

Հանրապետության 

Կառավարության աշխատակազմ

17.04.2014թ.

N 02/23.7/5628-14


	 Ե Զ Ր Ա Կ Ա Ց ՈՒ Թ Յ ՈՒ Ն
<<ՀՀ կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին>> ՀՀ կառավարության որոշման նախագծի (այսուհետ` Նախագիծ) վերաբերյալ
   Նախագծի վերաբերյալ հայտնում ենք.

1. Նախագծի 1-ին կետի 1-ին ենթակետում լրացուցիչ հիմնավորման կարիք ունի այն, թե ինչու անհատ ձեռնարկատերը չի նախատեսվել որպես գրանցված գործակալ:
2.  Հաշվի առնելով Նախագծի 1-ին կետի 9-րդ ենթակետը՝ անհրաժեշտ է ուժը կորցրած ճանաչել գործող որոշման հավելվածի 63-րդ կետը:
3. Նախագծի 1-ին կետի 11-րդ ենթակետով գործող որոշման մեջ լրացվող 63.1-րդ, 63.2-րդ և 63.3-րդ կետերի վերաբերյալ հայտնում ենք, որ 63.1-րդ և 63.2-րդ կետերում նախատեսված դրույթները որոշակիորեն կրկնում են գործող որոշման 29-րդ կետի <<ա)>> և <<է)>> ենթակետերով սահմանված դրույթներին, իսկ 63.3-րդ կետը չի համապատասխանում <<Ավիացիայի մասին>> ՀՀ օրենքի 52-րդ հոդվածի 6-րդ մասին, ինչպես նաև հակասում է ՀՀ Սահմանադրության 83.5-րդ հոդվածի 1-ին մասի 2-րդ կետին:
4. Նախագծի 1-ին կետի 25-րդ ենթակետում անհրաժեշտ է հստակ նշել, թե տվյալ դեպքում ո՞ր տեսակի արձանագրությունն է կազմվելու:
5. Նախագծի վերաբերյալ առկա են իրավական տեխնիկայի և ձևակերպումների հետ կապված այլ առաջարկություններ, որոնք ներկայացվել են աշխատանքային կարգով:
	1. Ընդունվել է՝ որոշման նախագիծը լրամշակվել է:
2.  Ընդունվել է՝ որոշման նախագծի 1-ին կետի 9-րդ ենթակետը հանվել է, թողնելով գործող որոշման 63-րդ կետը:
3.  Ընդունվել է՝ որոշման նախագիծը լրամշակվել է:
4.  Ընդունվել է՝ որոշման նախագիծը լրամշակվել է:
5.  Ընդունվել է՝ որոշման նախագիծը լրամշակվել է:

	

	          3. Հայաստանի 

Հանրապետության 

Կառավարության աշխատակազմ

13.05.2014թ.

N 02/23.7/6930-14

	ԵԶՐԱԿԱՑՈՒԹՅՈՒՆ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 2-Ի
 N 1307-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Նախագծի վերաբերյալ հայտնում ենք հետևյալը.


	
	

	
	1.Ընդունելի չէ նախագծի 102.4-րդ կետի խմբագրությունը, քանի որ այն կարող է միայն օրենքով նախատեսվել: Բացի այդ չկա սերտիֆիկացման կարգ: 

2.Պարզ չէ նաև թե ինչպես են իրականացվելու մատակարարումները, եթե լիազոր մարմինը չսերտիֆիկացնի սպառողի հիմնական մատակարարին: Նույնը վերաբերվում է 117.2-րդ կետին: 

3. 117.1-ին կետից պարզ չէ թե դրա առաջին պարբերությունում նշված բոլոր ենթակետերի, թե առանձին որևէ ենթակետի պահանջը պետք է կատարվի: Նույնը վերաբերվում է 82-րդ կետին:
	1.  Ընդունվել է՝ որոշման նախագիծը լրամշակվել է:
2.  Ընդունվել է՝ որոշման նախագիծը լրամշակվել է:
3.  Ընդունվել է՝ որոշման նախագիծը լրամշակվել է:

	

	4.Հայաստանի Հանրապետության ֆինանսների նախարարություն
05.09.2013թ.
   N 1/4.5-3/13068-13
	1. Նախագծի 1-ին կետի 13-րդ ենթակետով նախատեսվում է Որոշմամբ հաստատված հավելվածի 72-րդ կետի  գործողությունը դադարեցնել: Որոշմամբ հաստատված հավելվածի 72-րդ կետով նախատեսվում է, որ «Հայաստանի Հանրապետության օդանավակայաններում անցագրային վերահսկողության կարգը սահմանվում է գլխավոր վարչության կողմից»: 

 Միևնույն ժամանակ, Նախագծի 10-րդ ենթակետով նախատեսվում է Որոշմամբ հաստատված հավելվածի 65-րդ կետը շարադրել նոր խմբագրությամբ, համաձայն որի «Օդանավակայանների համալիրների, օդանավակայանների հատուկ վերահսկելի և վերահսկելի գոտիների նկատմամբ հսկողությունն ապահովվում է օդանավակայանների ավիացիոն անվտանգության ծառայությունների կողմից, այդ գոտիներում ապահովելով` անցագրային և ներօբյեկտային վերահսկողություն»: Որի արդյունքում, Նախագծում կարգավորված չէ Հայաստանի Հանրապետության օդանավակայաններում անցագրային  և ներօբյեկտային վերահսկողության կարգը սահմանելու հետ կապված հարաբերությունները:

2. Նախագծի 1-ին կետի 17-րդ ենթակետով նախատեսվում է Որոշմամբ հաստատված հավելվածի 82-րդ կետը շարադրել նոր խմբագրությամբ, համաձայն որի «Ուղևորներին թույլատրվում է մուտք գործել օդանավակայանների հատուկ վերահսկելի /ստերիլ/ գոտի, ուղևորային փաստաթղթերի ներակայացումից հետո: 

Ուղևորային փաստաթղթեր են հանդիսանում.

ա) ուղևորի անձնագիրը,

բ) հաշվառումից հետո ուղևորին տրված օդանավ նստեցման  կտրոնը»:

Սակայն Նախագծով առաջարկվող փոփոխության մեջ առկա են մի շարք բացթողումներ (մասնավորապես` հաշվի առնված չէ ուղևորի փախստական լինելու հանգամանքը և այլն): Ուստի խմբագրման կարիք ունի Նախագծի 1-ին կետի 17-րդ ենթակետով նախատեսվող փոփոխությունը:

3. Անհրաժեշտ է Նախագծով հիմնավորել Նախագծի 1-ին կետի 23-րդ ենթակետով նախատեսվող` Որոշմամբ հաստատված հավելվածի 117.3-րդ կետի գործողությունը դադարեցնելու անհրաժեշտությունը:

 4. Ինչ վերաբերում է Նախագծի 1-ին կետի 13-րդ և 23-րդ ենթակետերով նախատեսված Որոշմամբ հաստատված հավելվածի 72-րդ և 117.3-րդ կետերի  գործողությունները դադարեցնելուն, ապա հարկ է նշել, որ «Իրավական ակտերի մասին» Հայաստանի Հանրապետության օրենքի 71-րդ հոդվածի 1-ին մասի համաձայն իրավական ակտի գործողությունը դադարում է` իրավական ակտն ուժը կորցրած ճանաչվելու դեպքում, իրավական ակտը վերացվելու դեպքում, իրավական ակտն անվավեր ճանաչվելու դեպքում, իրավական ակտը չեղյալ ճանաչվելու դեպքում, իրավական ակտի գործողությունը կասեցվելու դեպքում:

Հետևաբար անհրաժեշտ է Նախագծով հստակեցնել, թե որ հիմքով են դադարեցվելու վերոնշյալ կետերի գործողությունները:

Ելնելով վերոգրյալից, առաջարկում ենք լրամշակել Նախագիծը` հաշվի առնելով կատարված դիտողություններն ու առաջարկությունները:

	1. Ընդունվել է՝ որոշման նախագիծը լրամշակվել է:

Որոշմամբ հաստատված հավելվածի 72-րդ կետի  գործողությունը առաջարկվում  է  դադարեցնել,  քանի որ ՀՀ օդանավակայաններում անցագրային վերահսկողության կարգն արդեն իսկ սահմանվել է ՀՀ կառավարության կողմից, 2005 թվականի հուլիսի 21-ի <<ՀՀ օդանավակայաններում անցագրային և ներօբյեկտային վերահսկողության կարգը հաստատելու մասին>> թիվ 1142-Ն որոշումով:

2.Ընդունվել է՝ որոշման նախագիծը /նախկին խմբագրության 17-րդ կետ/ 15-րդ կետը  լրամշակվել է:

3.Ընդունվել է՝ որոշման նախագիծը լրամշակվել է, հավելվածի 117.3-րդ կետի գործողությունը դադարեցնելու մասին դրույթը հանվել է նածագծի տեքստից:

4. Ընդունվել է՝ որոշման նախագիծը լրամշակվել է:
	

	5.Հայաստանի Հանրապետության ոստիկանություն
11.09.2013թ.

N 24/1633
	1.Նախագծից առաջարկվում է հանել 1-ին կետի 5-րդ ենթակետը և ՀՀ կառավարության 2003 թվականի հոկտեմբերի 2-ի թիվ 1307-Ն որոշման 41-րդ կետի «գե ենթակետը թողնել անփոփոխ, քանի որ նախագծով կատարվող փոփոխության արդյունքում խոչընդոտներ կառաջանան ոստիկանության կողմից օրենքով սահմանված խնդիրների օպերատիվ իրականացման տեսանկյունից (հասարակական կարգի պահպանություն, հանցագործությունների և վարչական իրավախախտումների նախականխում, կանխում, խափանում և այլն)։

	1.Ընդունվել է՝ որոշման նախագիծը լրամշակվել է, 41-րդ կետի «գ» ենթակետը վերբերյալ դրույթը հանվել է նախագծի տեքստից:

	

	
	2. Առաջարկվում է նախագծի 1-ին կետի 17-րդ ենթակետով փոփոխվող 82-րդ կետի «աե ենթակետը խմբագրել՝ հաշվի առնելով, որ անձնագրից բացի կան նաև անձը հաստատող այլ ճամփորդական փաստաթղթեր (փախստականի կոնվենցիոն ճամփորդական փաստաթուղթը կամ քաղաքացիություն չունեցող անձի կացության վկայականը)։
Նույն հիմնավորմամբ առաջարկվում է փոփոխություն կատարել նաև գործող որոշման հավելվածի 103.1 կետում։
	2.Ընդունվել է՝ որոշման նախագիծը լրամշակվել է:

3.Ընդունվել է՝ որոշման նախագիծը լրամշակվել է հաշվի առնելով 103.1 կետի վերաբերյալ առաջարկությունը:
	

	6.Հայաստանի Հանրապետության ազգային անվտանգության ծառայություն
11.09.2013թ.

N 2/4/1-1123
	Որոշման նախագծի վերաբերյալ դիտողություններ և առաջարկություններ չկան:
	Նախագծի վերաբերյալ դիտողություններ և առաջարկություններ չկան:
	

	7.Հայաստանի Հանրապետության էկոնոմիկայի

նախարարություն
20.09.2013թ.
   N 01/18.1/5540-13
	Որոշման նախագծի վերաբերյալ ընդհանուր առմամբ դիտողություններ չկան:
Միաժամանակ, որոշման նախագծի 1-ի կետի 18) ենթակետում «իր կողմից սահմանված կարգով» արտահայտությունը առաջարկում ենք փոխարինել «կառավարության կողմից սահմանված կարգով» արտահայտությամբ:
	Նախագծի վերաբերյալ դիտողություններ և առաջարկություններ չկան:

Ընդունվել է՝ որոշման նախագիծը լրամշակվել է, /տես նախագծի 21-րդ կետ/:


	

	8.Հայաստանի Հանրապետության 

Արդարադատության նախարարություն

28.11.2013թ.

N 01/7153-13


	1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:


2.Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն: 



4. Նախագծում անհրաժեշտ բոլոր հարցերը կարգավորված են:  

5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները մասամբ պահպանված չեն: Այսպես՝ 
1/նախագծի վերնագրում անհրաժեշտ է «201...» թիվը փոխարինել «2013» թվով: 
2/նախագծի 1-ին կետի 11-րդ ենթակետում անհրաժեշտ է «կետի» բառը փոխարինել «կետում» բառով` համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:

 3/Նախագծի նախաբանում անհրաժեշտ է «Իրավական ակտերի մասին» Հայաստանի Հանրապետության  օրենքի 70-րդ հոդվածի փոխարեն հղում կատարել «Իրավական ակտերի մասին» Հայաստանի Հանրապետության  օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:
4/Նախագծի 18-րդ կետում «վկայականի» բառից հետո անհրաժեշտ է լրացնել «բառերը» բառը` նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:
7. Նախագիծն անհրաժեշտ է համապատասխանեցնել սույն եզրակացության 6-րդ կետին:
	6.1. Ընդունվել է՝ որոշման նախագիծը լրամշակվել է:

6.2. Ընդունվել է՝ որոշման նախագիծը լրամշակվել է:

6.3.Ընդունվել է՝ որոշման նախագիծը լրամշակվել է:

6.4.Ընդունվել է՝ որոշման նախագիծը լրամշակվել է:

7.Ընդունվել է՝ որոշման նախագիծը լրամշակվել է:
	

	9. Հայաստանի Հանրապետության արտակարգ իրավիճակների նախարարություն
Հայաստանի Հանրապետության արտակարգ իրավիճակների նախարարություն

	<<Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին>> ՀՀ կառավարության որոշման նախագծի վերաբերյալ ՀՀ արտակարգ իրավիճակների նախարարությունն առաջարկություններ չունի:

Միաժամանակ առաջարկում եմ վերը նշված նախագծով ՀՀ կառավարության 2003 թվականի հոկտեմբերի 2-ի N 1307-Ն որոշման մեջ կատարել ՀՀ արտակարգ իրավիճակների նախարարության գործունեության ոլորտին առնչվող հետևյալ լրացումները.

«1. որոշման հավելվածի 32-րդ կետում «ընթացակարգեր» բառից հետո լրացնել «պլաններ» բառը.

2. որոշման հավելվածի 39-րդ կետում «Հայաստանի Հանրապետության պաշտպանության նախարարությունը,» բառերից հետո լրացնել «Հայաստանի Հանրապետության արտակարգ իրավիճակների նախարարությունը» բառերը.
3. որոշման հավելվածի 40-րդ կետի գ) ենթակետում «Հայաստանի Հանրապետության պաշտպանության նախարարության,» բառերից հետո լրացնել «Հայաստանի Հանրապետության արտակարգ իրավիճակների նախարարության» բառերը.

4. որոշման հավելվածի 41-րդ կետի դ) ենթակետում «Հայաստանի Հանրապետության պաշտպանության նախարարության,» բառերից հետո լրացնել «Հայաստանի Հանրապետության արտակարգ իրավիճակների նախարարության» բառերը.
5. որոշման հավելվածի 5-րդ` «Պետական կառավարման լիազոր մարմինների գործառույթներն ավիացիոն անվտանգության ոլորտում» գլխում լրացնել նոր 43.1-րդ կետ` հետևյալ բովանդակությամբ. «43.1. Հայաստանի Հանրապետության արտակարգ իրավիճակների նախարարության գործառույթներն են`

1) մեթոդական և գործնական օգնության ցուցաբերում արտակարգ իրավիճակներում գործելու միջոցառումների պլանների մշակմանը.
2)օդանավակայանների տարածքներում փրկարարական, վթարային փրկարարական, անհետաձգելի վթարավերականգնողական, հրդեհաշիջման և այլ աշխատանքների կազմակերպում և ղեկավարում.

3)վթարված օդանավում գտնվող մարդկանց փրկմանն ուղղված աշխատանքների կազմակերպում.

4)միջազգային փրկարար ուժերի և օգնության ընդունման, ստացման  բաշխման միջոցառումների կազմակերպում.
5)Հայաստանի Հանրապետության տարածքում քաղաքացիական օդանավերի աղետների և վթարների դեպքերում որոնողափրկարարական աշխատանքների կազմակերպում և իրականացում.

6)մասնակցություն քաղաքացիական ավիացիայի գործունեության դեմ անօրինական միջամտության գործողությունների հարցերով օպերատիվ շտաբի աշխատանքներին, ինչպես նաև իրականացնում է օպերատիվ շտաբի գործունեության կազմակերպումը և ղեկավարումը տարերային և տեխնածին բնույթի աղետների դեպքում

7)Հայաստանի Հանրապետության կառավարությանն առընթեր Հայաստանի Հանրապետության ոստիկանության, Հայաստանի Հանրապետության պաշտպանության նախարարության և Հայաստանի Հանրապետության արտակարգ իրավիճակների նախարարության հետ համատեղ արտակարգ իրավիճակներում գործելու համար միջոցառումների պլանների մշակումը և պլանավորումը` օդանավի առևանգմանը, դիվերսիային, պայթյունի վտանգին կամ այլ վտանգների, գետնի վրա հարձակումներին ու զանգվածային անկարգություններին հակազդման և դրանց նկատմամբ հսկողության սահմանման նպատակով:»:
	 Նախագծի վերաբերյալ դիտողություններ և առաջարկություններ չկան:

1. Ընդունվել է՝ որոշման նախագիծը լրամշակվել է:
2. Ընդունվել է՝ որոշման նախագիծը լրամշակվել է:
3. Ընդունվել է՝ որոշման նախագիծը լրամշակվել է:
4. Ընդունվել է՝ որոշման նախագիծը լրամշակվել է:
5. Ընդունվել է՝ որոշման նախագիծը լրամշակվել է:
5.1 Ընդունվել է՝ որոշման նախագիծը լրամշակվել է:
5.2, 5.3, 5.4 և 5.5 ենթակետերով ներկայացված առաջարկները չեն ընդունվել, դրանք ավիացիոն անվտանգության հետ առընչություն չունեն: Քաղաքացիական ավիացիայի բնագավառին վերաբերող փրկարարական, վթարային փրկարարական, վթարա-վերականգնողական, հրդեհաշիջման և այլ աշխատանքների կազմակերպման, իրականացման, այդ աշխատանքների ղեկավարմանն ուղղված միջոցառաումները կանոնակարգված են Միջազգային քաղաքացիական ավիացիայի կազմակերպության N12 Հավելվածով <<Որոնում և փրկում>>, ինչպես նաև ՀՀ կառավարության 11.09.2008թ. <<Օդանավի կորելու, աղետալի իրավիճակում հայտնվելու, պատահարի կամ օդային երթևեկությանն այլ վտանգ սպառնալու դեպքում անհրաժեշտ միջոցառումների իրականացման կարգը սահմանելու մասին>>. N 1043-Ն որոշմամբ:
5.6 Ընդունվել է մասսամբ՝ որոշման նախագիծը լրամշակվել է:
Օպերատիվ շտաբի գործունեության կազմակերպումը և ղեկավարումը իրականացվում է ՀՀ կառավարության 11.09.2008թ N 1043-Ն որոշմամբ սահմանված ընթացակարգերով:
5.7 Ընդունվել է՝ որոշման նախագիծը լրամշակվել է:

	5.7 ենթակետը լրացվել է՝

<<Հայաստանի Հանրապետու-թյան կառավարությանն առընթեր քաղաքացիա-կան ավիացիայի գլխավոր վարչության, Հայաստանի Հանրապետու-թյան ազգային անվտանգու-թյան ծառայության>> բառերով:


Հայաստանի Հանրապետության
կառավարությանն առընթեր
քաղաքացիական ավիացիայի 

գլխավոր վարչության պետ                                                                    Ա.Մովսեսյան                                                                                                                                       

